Leiðbeiningar fyrir ritrýna.
Um er að ræða tvíblinda ritrýni og ritrýnir er beðinn um að fara með handritið sem trúnaðarmál. 
Við ritrýni hafa ritrýnar tímaritsins einkum eftirfarandi í huga: Til að grein fáist birt í tímaritinu þarf að hún að fela í sér nýsköpun þekkingar á sviði félagsráðgjafar og falla að markmiðum þess.
Niðurstöður ritrýni geta verið ferns konar:
1. að grein sé samþykkt óbreytt (sem er fremur sjaldgæft);
2. að grein sé samþykkt með fyrirvara um breytingar;
3. að gerð sé krafa um viðamiklar breytingar og grein sé lögð aftur undir ritrýna;
4. að grein sé hafnað.

Ritrýnar eru beðnir að skila greinargerð með neðangreind atriði í huga.
1. Er heiti greinarinnar lýsandi fyrir efni hennar?
2. Er útdráttur nákvæmur, lýsandi og í samræmi við innihald greinarinnar?
3. Er meginefni greinar, tilgangi og efnistökum lýst í inngangi?
4. Er gerð góð grein fyrir stöðu þekkingar?
5. Er gerð grein fyrir kenningum á rannsóknarsviðinu og hvernig þeim er beitt?
6. Er rætt um mikilvægi rannsóknarefnisins fyrir félagsráðgjöf?
7. Er tilgangur rannsóknarinnar og/eða rannsóknarspurningar ljós?
8. Er gerð grein fyrir rannsóknarsniði og rannsóknaraðferðum?
9. Er gerð grein fyrir siðferðilegum álitaefnum og leyfum vegna rannsóknar
10. Er gerð skýr grein fyrir hvernig unnið var úr gögnum?
11. Eru niðurstöður settar fram á skýran hátt og studdar þeim gögnum sem safnað var?
12. Eru ályktanir sem dregnar eru af niðurstöðum svör við þeim spurningum sem lagt var af stað með og studdar þeim gögnum sem safnað var og þeim kenningum og heimildum sem fjallað hefur verið um?
13. Er niðurlag greinarinnar skýrt fram sett?
14. Bætir greinin við skilning og þekkingu á sviðinu?
15. Leggur greinin eitthvað af mörkum til rannsókna, starfsvettvangs eða stefnumörkunar á sviði félagsráðgjafar?
16. Er skipulag og framsetning greinarinnar skýrt?
17. Er greinin unnin í samræmi við kröfur sem gerðar eru til fræðilegra greina skv. APA, þar með talið frágangur, tilvísanir til heimilda og heimildaskrá?
18. Aðrar athugasemdir.

